BLOQUE NACIONALISTA GALEGD
Grupo Municipal

RIBEIRA

M* DOMINGA BRION SANMIGUEL, Concelleira-voceira do Grupo
Municipal do BLOQUE NACIONALISTA GALEGO (BNG), neste Concello,
presenta a seguinte Mocién ante o Pleno da Corporacién Municipal, para reclamar que se
mantefia a gratuidade dos libros de texto e do material curricular.

EXPOSICION DE MOTIVOS

As nais e os pais do alumnado levan décadas loitando por unha mesma causa: que os
libros de texto escolares sexan gratuitos para as familias con fillos e fillas matriculados en
colexios publicos e concertados. Se como di a Constitucién espafiola no seu artigo 27.4
o "ensino basico ¢ obrigatorio e gratuito", os manuais de texto que o alumnado necesita
para seguir o curso tamén deberfan selo. Tal e como esta configurado o sistema
educativo, o libro ¢ ainda un elemento imprescindibel que as familias estan obrigadas a
adquirir cada comezo de curso. En realidade, ao esixir este esforzo econémico non se
cumpre co precepto constitucional, nin se garante a igualdade de oportunidades de todos
e todas a educacion.

Por Orde de 6 de xufio de 2003 (Diario Oficial de Galiza do 12 de xuno),
convocouse o programa de gratuidade de libros de texto nos centros de ensino sostidos
con fondos publicos para os niveis obrigatorios e gratuitos, e estabelecéronse as suas
normas de organizacion e funcionamento como un servizo fundamental 4 sociedade por
parte dos poderes publicos, como servizo de préstamos que favorece a igualdade de
oportunidades entre o alumnado e inculca valores de solidariedade, conservacién do
material para a sua reutilizacién por outras persoas e coidado do ben colectivo.

No curso 2009-2010 dase un paso atras, cunha obsesion da actual Consellaria de
Educacion de desmantelar os logros conseguidos en etapas anteriores argumentando
que non adoptara ainda medidas concretas sobre o programa impulsado polo goberno
anterior con presenza do BNG.

Rexeitamos que unha das primeiras medidas que pon en marcha o goberno do PP
sexa a de apoiar os recortes sociais. Desde o BNG, queremos lembrar, que a dia de hoxe
hai en Galiza 82.000 familias agardando que a Consellarfa de Educacién defina a sta
politica en materia educativa, porque ainda non saben que vai pasar cos libros de texto
no vindeiro curso académico e qué vai pasar co programa de gratuidade dos libros de
texto.

Consideramos inaceptabel a supresion da gratuidade universal dos libros de texto,
anunciada polo conselleiro de Educacion, Jesus Vazquez, na sesion do Consello Escolar
de Galiza do 18 de xufio, admitidas tamén polo presidente da Xunta de Galiza. Esta
proposta de recorte, xunto con outras que a Consellaria de Educaciéon esta levando
adiante nestes primeiros meses do seu mandato, supon unha medida regresiva que atenta

ao caracter publico e gratuito do ensino, e evidencia unha vez mais a politica neglixente
que este goberno esta a levar a cabo.

Esta medida non pode ser a resposta do Goberno aos problemas econémicos na
actual situacion, tal e como argumentou o conselleiro. De feito, nun contexto econémico
precario, o Goberno debe manter a gratuidade dos libros de texto para favorecer a
economia das familias, e non usar a crise como pretexto para artellar discrecionalmente
calquera tipo de politica, mesmo aquelas que supofien un ataque frontal as garantias
fundamentais polas que o Goberno debe velar. Esta politica supén un paso atras no
plano educativo e social.

A tres meses da toma de posesion non sabe qué politica educativa vai empregar,
tinalizando o curso cun total desconcerto e desconfianza por parte das familias.

E curiosa a mancira de entender a responsabilidade deste novo goberno que, por
unha banda, realiza unha absurda enquisa as nais e aos pais sobre a lingua na que queren
os contidos dos libros de texto e, pola outra, toma despoticamente a decision de eliminar
a gratuidade dos mesmos.

Finalmente, debemos recordar que o sistema creado polo anterior goberno da Xunta
de Galiza introducia a solidariedade de compartir os libros, e que existen 82.000 familias
agardando unha decision.

Por todo o exposto, o Grupo Municipal do BNG, solicita o apoio da Corporacion
Municipal para a adopcién do seguinte

ACORDO:

O Pleno do Concello insta 4 Xunta de Galiza a garantir a gratuidade dos libros de
texto e do material curricular no vindeiro curso académico.

SR. ALCALDE PRESIDENTE DO CONCELLO DE RIBEIRA



